
Posude namijenjene odlaganju papira i kartona plave su boje i na 
sebi imaju oznaku:

PAPIR

Sakupljanjem starog 
papira i njegovim 
recikliranjem možeš
spasiti stabla u šumi!

Papir se dobija preradom drveta, uz 
primjenu različitih hemijskih sredstava. 
Pri tom nestaju velike i stare šume, dolazi 
do zagađivanja rijeka. Da bi se što manje 
štete nanijelo životnoj sredini, moguće 
je ponovo sakupiti papir koji nam više 
nije neophodan i dati ga na recikliranje. 
Recikliranjem hartije spašavamo mnoge 
šume, rijeke, jezera a samim tim i mnoga 
druga živa bića koja od njih na neki način 
zavise. 

Sav papir i karton iz domaćinstva, novi-
ne, časopise, kataloge, stare račune, 
kancelarijski papir, stare školske 
knjige i sveske, kartonsku ambalažu i 
kartonske kutije, kartonske kutije za 
jaja i sl., osim plastificiranog papira i 
tetrapak ambalaže, odlažemo u PLAVI 
KONTEJNER

Reciklažom 1 tone papira: spašava se 
3,5 m3 drveta (2 tone), 70.000 litara 
vode, 3.800 Kwh struje, a stvara se 15  
puta manje otpadnih voda nego kada 
se papir pravi iz drvne mase. Odnosno, 
preradom starog papira, utroši se 60% 
manje energije nego kada bi taj proizvod 
dobijali iz prirodnog materijala (drveta).

Ono što je takođe važno: 

Količina otpada na privremenom odla-
galištu/deponiji se znatno smanjuje 
prikupljanjem i iskorištavanjem papira, 
što je veoma bitno jer je prostor na istima 
ograničen.

PAPIR

Posude namijenjene odlaganju plastike žute su boje i na sebi 
imaju oznaku:

 PET

Reciklirajte i Vi!

Plastika se pravi od neobnovljivih siro-
vina (nafta, gas, ugalj), pa ponovnom upo- 
trebom plastike štedimo prirodne resurse 
iz kojih nastaju.

Vrijeme razgradnje otpadne plastike je 
vrlo dugo i iznosi od 100 do 1000 godina, 
a plastika se veoma uspješno može 
reciklirati.

Sva PET i plastična ambalaža, PET i 
plastične flaše, plastične flaše od raznih 
šampona i deterdženata, plastične 
vrećice i folije te plastični omoti nekih 
prehrambenih proizvoda se odlažu u 
ŽUTI KONTEJNER.

Plastične omote koji u sebi sadržavaju 
aluminijsku foliju (čips, neke vrste 
čokoladica, grickalica i sl.) ne odvajati u 
ovaj kontejner već u miješani otpad.

Procjenjuje se da godišnje od plastike 
strada 100.000 morskih ptica, 100.000 
morskih sisara i ogroman broj riba, dok 
se spaljivanjem plastike stvaraju opasni 
kancerogeni gasovi.

Iako čini oko 8% ukupne mase otpada iz 
domaćinstva, plastika čini 30% zapremine 
kućnog otpada, te time zauzima veliki 
prostor na deponiji.

PLASTIKA

Posude namijenjene odlaganju stakla
zelene su boje i na sebi imaju oznaku:

STAKLO

Gotovo sve vrste stakla prave se od pijeska 
koji sadrži silicijum-dioksid, odnosno od 
drobljenog kvarca.

Sve staklene boce, razne tegle i sta-
klena ambalaža bez metalnih i plasti-
čnih poklopaca se odlažu u ŽUTI 
KONTEJNER. U kontejnere se ne odlažu 
se sijalice, prozorsko i automobilsko 
staklo, kristal, ogledala i medicinsko 
staklo.

Staklo je moguće bezbroj puta reciklirati 
uz nepromijenjen kvalitet. Upotrebom 1t 
otpadnog stakla uštedi se 700 kg pijeska, 
200 kg krečnjaka, 200 kg sode, a štedimo 
energiju. Upotrebom 80 masenih % 
otpadnog stakla postiže se ušteda energije 
za 25%.

Staklo se može reciklirati bezbroj puta,  
a staklena ambalaža se može upotrijebiti 
i do 30 puta.

Udio stakla u ukupnoj masi otpada je 
oko 10% i zbog toga je staklo jedan od 
prioriteta u odvojenom prikupljanju 
otpada. 

STAKLO

Posude namijenjene odlaganju metala
sive su boje i na sebi imaju oznaku:

METAL 

Željezo, aluminijum, bakar, čelik i drugi 
metali su posebno vrijedne vrste otpada 
jer spadaju u neobnovljive prirodne 
resurse. Većinu metala je moguće 
preraditi.

Limenke od soka i ostalih napitaka, 
konzerve od hrane i metalna ambalaža 
predstavljaju otpad koji se uspješno 
reciklira i koji odlažemo u SIVI 
KONTEJNER

Proizvodnjom novog od starog alumi-
juma, umjesto od boksita, uštedi se i do 
95% energije. Otpadni bakar je veoma 
tražena sirovina. Staro željezo je kvalitetna 
sirovina za proizvodnju čelika. Ponovno 
korišćeni željezni otpad zamjenjuje 
potrebu za sirovinom u proizvodnji si-
rovog željeza.

Reciklažom 1 tone aluminija štedi 
se: 8 tona boksita, 4 tona hemijskih 
preparata, 14 000 kWh električne 
energije.

		   		

METAL



ORGANSKI OTPAD

U posebne kontejnere možemo odvajati 
otpad iz bašte, pokošenu travu, korov, 
orezanu živicu, lišće, te ostali organski 
otpad iz domaćinstva. 

No, organski otpad možete vrlo jedno-
stavno kompostirati u svojem vrtu i na-
kon nekoliko mjeseci imati vrlo vrijedan 
humus za prihranu svojih biljaka.

Nije poželjno kompostirati ostatke hrane, 
kao i iznutrice riba i domaćih životinja 
radi neugodnih mirisa te privlačenja 
glodara u vaše dvorište. Takav kućni otpad 
najbolje je zakopati pored loze,  ili neke 
druge voćke. U skorije vrijeme imaćete 
veće i bolje plodove. Ako to niste u prilici, 
isti otpad zapakujete, a zatim stavite u 
miješani otpad.

Na kraju, dragi naši građani, selektivnim 
odlaganjem otpada smanjićemo 
količinu otpada koja nam završava 
u kontejnerima za mješoviti otpad, 
a samim tim smanjićemo i količinu 

otpada koji odlažemo na privremeno 
skladište otpada/sanitarnu deponiju, a 
što je najvažnije, smanjićemo negativan 
uticaj na životnu sredinu privremenih 
odlagališta/deponija.                 	                                            

